Мова- душа народа

Задачы: фарміраваць цікавасць і павагу да беларускай мовы, развіваць інтэлектуальныя здольнасці, выхоўваць уменне ўзаемадзейнічаць у працэсе пазнавалыіай дзейнасці.

Абсталяванне: запіс на дошцы, карткі-заданні.

Эпіграф: Ёсць мова ў нас. Яе хацелі

                Спаліць – бы вёскі, гарады…

                Яна мацней за цытадэлі,

                Яна – спрадвеку, назаўжды!


              Мікола Федзюковіч

Ход мерапрыемства
1.Арганізацыйна-матываваны момант.
2. Уступнае слова настаўніка.

Родная мова! Яна ўваходзіць у наша жыццё з вуснаў маці, цудоўных беларускіх казак, прыказак, з твораў нацыянальных пісьменнікаў. Мова – гэта неацэнны духоўны набытак нашага народа.
Кожнаму з нас неабходна любіць і шанаваць сваю мову, авалодваць яе таямніцамі. І сёння я запрашаю вас прыняць удзел у свяце-конкурсе “Беларуская скарбонка”.

3.Асноўная частка. 
Вучань знаёміць з гісторыяй святкавання Міжнароднага дня роднай мовы.
1) Конкурс “Адгадай загадкі”
Адгадванне загадак камандамі па чарзе.
Ідуць з хаты - вельмі рады,

а калі вяртаюцца – 
слязамі абліваюцца. (Вёдры)

Ляжыць, не ходзіць,

А сама ўсіх водзіць. (Сцежка)

Еду, еду - ні дарогі, ні следу. (Лодка)

Скручана, звязана, на кол насажана, а на вуліцы скача. (Мятла)

Маленькі, сухенькі, а ўсіх апранае. (Лён)

У агні не гарыць і ў вадзе не тоне. (Лёд)

2) Конкурс “Кот у мяшку”


Адгадайце, што ў мяшку?

Маленькі, кругленькі, а за хвост не падымеш. (Клубок)

Кінь аб камень – не разаб'ецца, кінь на ваду - расплывецца.

(Папера)

3) Конкурс “Прыказкі - мудрай мовы прывязкі”


Складзіце прыказкі і растлумачце іх сэнс.

Не кажы: вучыўся, а кажы, што пазнаў. Добра таго вучыць, хто хоча ўсё знаць.

4) Конкурс “Перакладчыкі”
Силач, кувшин, художник, кукла.

Ветка, улыбка, лицо, кукушка.
Конкурс “Закончыце прыказкi” 

1.Чалавек без працы, як птушка без …
2.Новых сяброў набывай, але і старых не …
3.Як дбаеш, так i …

5) Конкурс “Знайдзі словы з прыстаўкай на”
Навасёл, надзея, наркотыкi, наблытаў, навiна, назапасiць, надрукаваць, надзвычайны.

5) Конкурс “Спалучы сiнонiмы”
магутны            сiмпатычны
прыгожы           раззлаваны
дбайны              няўрымслiвы
раз΄юшаны        моцны
непаседлiвы      руплiвы

6) Конкурс “Хто больш” 
Запiшыце як мага больш сказаў, у якiх кожнае слова пачынаецца з лiтары К.
7) Конкурс “Алфавіт”
Запiшы вядомыя вам назвы беларускiх гарадоў у алфавiтным парадку
8) Конкурс “Перакладзі сказы”
Выкарыстоўваючы матэрыялы таблiцы, перакладзi сказы на беларускую мову.
	В русском языке
	У беларускай мове

	видел своими глазами
слышал своими ушами
читать про себя
Андрей выше Никиты
знаешь больше, чем он
смеяться над…
пойти за…
пойти за грибами, ягодами
сквозь сон, слёзы, смех
похож на…
благодарить (кого?)
простите меня
	бачыў на свае вочы
чуў на свае вушы
чытаць сам(а) сабе
Андрэй вышэйшы за Мiкiту
ведаеш больш за яго
смяяцца з…
пайсцi па…
пайсцi ў грыбы, ягады
праз сон, слёзы, смех
падобны да…
дзякаваць (каму?)
даруйце мне


Я поблагодарил друга за помощь. Ольга читала книгу про себя. Нельзя смеяться над ошибками друзей. Я пойду за братом. Бабушка ходила в лес за земляникой. Сквозь сон я слышал разговор родителей. Я похожа на старшую сестру. Банан вкусней морковки. Он старше меня. Он помнит эту историю лучше, чем я.
4. Фізкультмінутка. 


Вашы дзядулі і таты ўмеюць касіць, араць землю, плясці кашы, а матулі і бабулі – вышываць, жаць сярпом. У вёсках да сённяшніх дзён людзі выкарыстоўваюць розныя прылады працы. А ці ведаеце вы іх? Настаўнік паказвае наступные прылады працы: качалка, маслабойка, пранік, цэп, струг, паўкілёвік; дзеці паказваюць, як імі працавалі.
9) Конкурс “Хто складзе больш сказаў”
 Неабходна скласці як мага болъш сказаў са словам! “сябар”.

10) Конкурс “Раскажы казку”.

Удзельнікі атрымліваюць аркушы, на якіх запісаны пачатак казкі. Патрэбна адгадаць назву казкі, а потым расказаць чым яна закончылася.

 “Пасвіўся на лузе бык. Убачыў ён каля ракі туман і напужаўся: падумаў, што зямля і вада гарыць”. (“Пра быка і яго сяброў”)

 “Адзін чалавек пайшоў у лес дровы секчы. Насёк дроў, сеў на пень адпачыць. Прыходзіць мядзведзь”. (“Не сілай, а розумам”)
11) Конкурс “Націск”
Пастаўце ў словах націск. 
Абапал, аер, выпадак, каменны, крапiва, маленькі, несцi, стары, фартух, чатырнаццаць, шэсцьдзясят, як-небудзь, ярына
12) Конкурс “Апрані ляльку”


Вам неабходна накарміць ляльку, выбраць на картцы тыя словы, якія абазначаюць назвы адзення.


Панёва, світка, пас, саян, бурнос, выжал, жупан, вапняк, андарак, бурдзюк, каптур, гэбель, нагавіцы, абрус, адрына, пасталы, магерка, кабат, боты, намітка, фартух, абліваха, кашуля, жлукта.

13) Конкурс “Накармі ляльку”

Вы апранулі ляльку, а цяпер неабходна яе накарміць, выбраць на картках толькі назвы страў.


Жур, пячыста, мачанка, конаўка, верашчака, хрусты, пячурка, мянташка, локшыны, ломанцы, мачыльня, наліснікі, лядоўня, панцак, калдуны, жырандоль, капытка, жвір,узвар, збінец, палукашак. 
14) Конкурс “Словы-падманшчыкі”
         У рускай мове ёсць падобныя словы, але не заўсёды iх значэнне супадае. Паспрабуй перакласцi прапанаваныя словы на рускую мову.
Муляры, трус, плот, дыван, краскi, нагадаць, гарбуз, галiна, нядзеля, лiст.

15) Конкурс “Чужое слова”
Знайдзiце «чужое» слова сярод «сваякоў» i падкрэслiце яго.
Рачулка, рачны, рак, рака.
Казка, расказваць, каза, казаць.
Весела, вяселле, вясёлы, вясло.
Вiтамiн, вiтанне, развiтаўся, прывiтанне.
Вада, вадаправод, водар, водны.
Шкло, шкельца, школьнiк, шкляны.
Лiс, лiсяня, лiст, лiсiны.

16) Конкурс “Памылка”
Знайдзiце i падкрэслiце памылкi. Што трэба змянiць?
Я падзякаваў настаўнiцу за дапамогу. Мы з татай хадзiлi ў заапарк. У гэтай кнiге няма патрэбнага верша. Нельга смяяцца над памылкамi сяброў. Мой брат падобны на матулю. Я сустрэўся з Вовай i Вiцей. Вы ядзiце нездаровую ежу: чыпсы i слодычы. Спадабаўся вам канцэрт? А што вы мне дадзiце за гэта? Пачаму ты не прыйшоў на трэнiроўку?

17) Конкурс “Фразеалагізмы”
Устанавіце адпаведнасць паміж фразеалагізмамі і іх значэннем.

а) даць гарбуз;           1) кінуцца ўцякаць;
б) даць дзёру;             2) у поўнай меры выявіць свае магчымасці, якасці;

в) даць пудла;            3) адмовіць таму, хто сватаецца;

г) даць дразда;           4) напасці з вымовамі, дакорамі, абвінавачваннем;

д) даць пытлю;          5) памыліцца.

5. Журы падводзіць вынікі турніру.
